სამინისტროსა და UNDP-ს შორის
ურთიერთგაგების მემორანდუმის ხელმოწერის ცერემონიალი
23 ივნისი, 13:00 საათი


ხელმომწერი მხარეები:
ქ-ნ ეკატერინე ტიკარაძე - საქართველოს ოკუპირებული ტერიტორიებიდენ დევნილთა, 
[bookmark: _GoBack]შრომის, ჯანმრთელობისა და სოციალური დაცვის მინისტრი
ქ-ნ ლუიზა ვინტონი - გაეროს განვითარების პროგრამის ხელმძღვანელი

მემორანდუმი წარმოადგენს მხარეთა შორის თანამშრომლობის შეთანხმებას, რომლის ფარგლებში UNDP ხელს შეუწყობს ახლადშექმნილი სახელმწიფო სამედიცინო ჰოლდინგის განვითარებას და სახელმწიფო კუთვნილებაში არსებული სამედიცინო დაწესებულებების მართვის გაუმჯობესებას. UNDP-ის დახმარებით, საქართველოში ასევე დაინერგება კლინიკური ხარისხის უზრუნველყოფის მექანიზმი, რაც ჯანდაცვის სერვისების ხარისხის მონიტორინგს შეუწყობს ხელს.

ინიციატივის სახელწოდება: „საჯარო დაწესებულებების მართვის გაუმჯობესება ჯანდაცვის სექტორში“.
განხორციელების პერიოდი: 2020 წლის ივნისი - 2021 წლის თებერვალი
დონორი: გაეროს განვითარების პროგრამა (UNDP in Georgia) საქართველოში და შვედეთის
მთავრობა (შვედეთის განვითარების სააგენტო, Sida)
განმახორციელებელი უწყება - „საერთაშორისო ფონდი კურაციო“
პროგრამის ბიუჯეტი: 150,000 აშშ დოლარი

UNDP-ის ხელშეწყობით, ჰოლდინგი თავისი განვითარების სტრატეგიულ ხედვას შეიმუშავებს და პანდემიის დროს მიღებულ გამოცდილებას გაითვალისწინებს. UNDP-ის დახმარებით, საქართველოს ჯანდაცვის სამინისტრო ასევე დანერგავს კლინიკური ხარისხის უზრუნველყოფის მექანიზმს, რაც სამედიცინო სერვისების ხარისხის გაზრდას შეუწყობს ხელს. მექანიზმის ერთ-ერთი შემადგენელი „ქეის მენეჯმენტის“ მიდგომის დანერგვაა, რაც უზრუნველყოფს COVID-19-ისა და სხვა დაავადებათა შემთხვევების აუდიტს ექსპერტთა ჯგუფის მიერ, მუდმივი კონსულტაციების ჩატარებას ჯანდაცვის სერვისების ხარისხის მონიტორინგის მიზნით და შესაბამისი რეკომენდაციების შემუშავებას ჯანდაცვის პრაქტიკის გასაუმჯობესებლად.

UNDP-ის, შვედეთისა და ჯანდაცვის სამინისტროს ინიციატივა პირდაპირ თანხვედრაშია საქართველოს მთავრობის პრიორიტეტებთან ჯანდაცვის სფეროში. ინიციატივის განხორციელებაში ჩართულია საერთაშორისო ფონდი „კურაციო“, წამყვანი ორგანიზაცია 25-წლიანი გამოცდილებით ჯანდაცვის სისტემების გაძლიერებისა და ჯანდაცვის პოლიტიკის შემუშავების საქმეში.











